
Oddagrein

Tá nýggja Fólkatingið verður 
sett fyrstu ferð fyrsta týsdag­
in í oktober, verður tað fyrstu 
ferð í 51 ár, at Føroyar senda 
ein fólkapensjónist á Fólka­
ting.

Edmund Joensen, sum 
fylti 67 mánadagin, er tann 
fyrsti føroyski fólkapensjón­
isturin á Fólkatingi, síðani 
Johan Poulsen varð valdur í 
1960. Hann var tá 70 ára gam­
al.

Petur Mohr Dam varð 
valdur í 1964 og sat til hann 
gjørdist løgmaður. Hann var 

66 ára gamal, men hevði fylt 
68, tá hann gjørdist løgmað­
ur eftir løgtingsvalið í 1968 

og legði fólkatingsstarvið 
frá sær.

Síðani fólkatingsvalið seinasta hós­
dag hava eyguni serliga verið vend 
móti tveimum av taparunum, Jørg­
en Niclasen og Kára á Rógvi. Hesir 
báðir floksformenn eru beinleiðis 
orsøk til valósigurin, verður sagt.

Men tann størsti taparin av øll­
um er Tjóðveldi, sum var tann flokk­
urin, sum misti fólkatingssessin, 
sum flokkurin hevur havt í 10 ár. 
Hetta er seinna skeiðið, flokkurin 
hevur havt umboð á Fólkatingi, ta 
fyrra var valskeiðini 1973-75 og 1975-
1977, tá Erlendur Patursson umboð­
aði flokkin.

Høgni Hoydal segði í Degi og 
Viku mánakvøldið, at flokkurin 
hevur mist upp á samstarvið, sum 
flokkurin hevur havt við minni­

lutasamgonguna. Tað er møguligt, 
at ein orsøk til tapið kann tilskriv­
ast hesum samstarvi. Men helst er 
tann frágreiðingin ov einføld.

Flokkurin hevur ein trupulleika. 
Hann stendur einsamallur við full­
veldisætlanini, sum eingin annar 
trýr upp á longur. Í áttati og kanska 
serliga í nítiárunum var Tjóðveldis­
flokkurin í somu støðu. Hann helt 
fast við gomlu stevnuna um loys­
ing. Men í praksis helt hetta ikki 
– og tað tyktiskt, sum fólk í flokk­
inum ikki sjálvi trúðu upp á loys­
ingina. Til Høgni Hoydal kom sum 
floksins frelsari í 1998 og tosaði um 
»skipaða loysing«, sum nú var loys­
unarorðið. Hetta broyttist eftir 
valið til »fullveldi«, sum síðani varð 

grundarlagið undir samstarvinum 
millum Fólkaflokkin, Tjóðveldis­
flokkin, Sjálvstýrisflokkin og Mið­
flokkin.

Eingin av hesum flokkum tekur 
longur orðið upp á tungu. Fullveldis­
ætlanin tykist líða somu lagnu, sum 
»loysingin«. Ætlanin verður tosað 
burtur í einki.

Hetta er ein trupulleiki hjá Tjóð­
veldinum, og ikki minst hjá Høgna 
Hoydal. Á onkran hátt má saðlast 
um, tí flokkurin missir takið á velj­
arunum, samstundis sum veljarar­
nir missa álitið á flokkinum.

Fólkaflokkurin hevur ein øðrvísi 
trupulleika, tí Annika Olsen tekur 
óiva við, tá Jørgen Niclasen 
sleppur. Í Gamla Sjálvstýrinum er 

onkur, sum kann savna leivdirnar 
eftir Kára á Rógvi. Stóri spurn­
ingurin er, hvussu verður í Tjóð­
veldinum – ella um nakar er, sum 

kann taka við eftir Høgna Hoydal 
– ella um Høgni Hoydal fer víðari í 
oyðimarkargongdini.

Høgni Hoydal vísti í Degi og Viku 
mánakvøldið á, hvussu neyðugt tað 
er, at mál »ikki verða skrumblað 
niður yvir høvdið á fólki«. Soleiðis 
er eisini við stjórnarmálinum, har 
Tjóðveldi hevur gyrt seg í brøkur.

Breiða semjan kann ikki byggja 
á fullveldi, sum bara 19 prosent taka 
undir við. Tí mugu Tjóðveldi og 
Høgni Hoydal flyta seg – skulu tey 
framhaldandi verða tikin fyri fult.

»Mugu ikki skrumla niður 
yvir høvdið á fólki«

Tá vit mánadagin skrivaðu 
um fólkapesjónina hjá 
Edmundi Joensen, gjørdu 
vit honum órætt við at siga, 
at gjaldið úr Samhaldsfasta 
er skattafrítt. Tað er tað 
ikki. Gjaldið úr Samhalds­
fasta, sum er 2.690 krónur, 
er skattskyldugt. 

Soleiðis verður samlaða 
pensjónin hjá Edmundi Jo­
ensen, sum hann fær oman 
á fólkatingslønina og løg­
tingslønina 6.003 krónur, 
harav tær 2.690 er skatt­
skyldugar, meðan hinar 
3.313 krónurnar eru skatt­
afríar.

Nú var endamálið ikki 
við hesum at lasta Edmundi 
Joensen. Hann hevur sín 
fulla rætt at verða bæði 
fólkatingsmaður, løgtings­

maður og fólkapensjón­
istur. Men hetta sigur eitt 
sindur um, hvønn hugburð 
okkara politikarar – og tað 
úr øllum flokkum – hava 
til pensjónsviðurskifti sum 
heild. Meðan javning av 
grundupphæddini í fólk­
apensjónini verður tikin 
burtur fyri at spara, so held­
ur okkara høga ting, at tað 
er í fínasta ordan, at fólk 
sum tjena yvir 60.000 krón­
ur í løn og aðrari pensjón ei­
sini fáa grundupphæddina 
í fólkapensjónini skattafría 
og fáa gjald úr Samhalds­
fasta.

Hetta er ikki serliga sam­
haldsfast – og átti kanska 
at givið okkara høga tingi 
nakað at hugsa um, serliga 
nú val stundar til...

Himmalvíður 
stættamunur

Tíðin búgvin at flyta seg

Landsstýrismaðurin í vinnu­
málum hevur avgjørt at seta 
Allan T. Skaalum sum avloys­
ara fyri stjóran á Rúsdrekka­
sølu Landsins, sum fer í far­
loyvi í eitt ár frá 1. oktober 
2011 til 30. september 2012.

Landsstýrismaðurin í 
vinnumálum hevur avgjørt 
at seta Allan T. Skaalum sum 
avloysara fyri stjóran á Rús­
drekkasølu Landsins, sum 
fer í farloyvi í eitt ár frá 1. ok­
tober 2011 til 30. september 
2012.

  Allan Skaalum er 48 

ára gamal, giftur og eigur 
trý vaksin børn. Hann er 
útbúgvin cand.merc. í 
leiðslu og marknaðar­
føring frá CBS. Allan 
Skaalum hevur havt 
fleiri fulltrúa- og leið­
andi størv í almennu 
fyrisitingini og í 
privatu vinnuni. 
Hann hevur seinastu 
mánaðirnar arbeitt 
í  Vinnumálaráðnum.

  Inn komu 21 
umsóknir til starvið.

Allan stjóri í Rúsuni

Seinasti fólkapensjónistur 
varð valdur á Fólkting í 1960

Suður­
oyggin og 
Alfa Pilot
Jákup av Skarði
kjak á síðu 22

Endur­
nýggjan av 
heimaflota
Alfred olsen
kjak á síðu 22

Johan Poulsen, (Samb) varð seinastu ferð valdur á Fólkating í 
1960. Tá var hann 70 ár. Edmund Joensen fylti 67 mándagin, og 
Petur Mohr Dam (Javnfl) var seinastu ferð valdur á Fólkating 
í 1964 – hann var 68, tá hann gavst í 1966 fyri at blíva løgmaður


